
GOUVÈNÈ CUOMO ANONSE ROCHESTER INSTITUTE OF TECHNOLOGY 
INOGIRE YON SANT DEVLOPMAN PWOTOTIP BATRI MODÈN  

 
Nouvo sant lan pral travay ak konpayi ak inivèsite pou devlope batri ak 

kondansatè nouvèl jenerasyon 

Gouvènè Andrew M. Cuomo jodi a te anonse Rochester Institute of Technology ap 
inogire nouvo Sant Devlopman Pwototip Batri li a, yon sant modèn $1.5 milyon ki pral 
mennen rechèch epi travay ak konpayi nan tout eta a nan sektè sa kap vale teren. Sant 
lan fè pati yon plan pou kreye yon sant stokaj batri ak enèji nan rejyon an, yon priyorite 
Konsèy Devlopman Ekonomik Rejyonal Finger Lakes la. Sant Devlopman Pwototip 
Batri RIT la te reyalize grasa sipò New York State Energy Research and Development 
Authority (NYSERDA), New York Battery and Energy Storage Technology Consortium 
(NY-BEST) ak Empire State Development (ESD), ajans devlopman ekonomi eta a. 
 
“Pwojè sa se yon priyorite nimewo en Konsèy Devlopman Ekonomik Rejyon Finger 
Lakes la epi montre sa ki ka fèt lè patnè sektè prive fè tèt kole ak inivèsite rechèch nivo 
mondyal New York,” te deklare Gouvènè Cuomo. “Sant sa pral reprezante yon resous 
esansyèl pou konpayi atravè peyi a epi pral ede simante sitiyasyon Rochester kòm 
episant stokaj enèji nouvèl jenerasyon an.” 
 
Alaswit seremoni koupe riban, RIT te òganize vizit epi resevwa prèske 50 chèf endistri 
pou yon atelye travay sou kijan yo ka itilize nouvo sant lan. Sant lan, ki chita nan RIT’s 
Institute Hall, pral travay ak konpayi sou devlopman pwototip batri rechajab nouvèl 
jenerasyon an (tankou li-ion) nan yon dimansyon rekoni nan sektè a ki tipik nan sa yo 
itilize nan aparèy elektwonik gran konsomasyon, tankou telefòn selilè. Pandan dènye 
aplikasyon pou nouvo batri sa yo pral gran ladann rezo elektrik ak stokaj transpò, 
dimansyon sa se yon nòm rekoni pou teste ak evalye nouvo pwototip. Konpayi ka swa 
itilize ekipman laboratwa pou fè pwòp esè pa yo oswa anpwaye RIT pou fè travay la. 
 
Plizyè konpayi deja ap chèche konnen sou travay nan Sant Devlopman Pwototip Batri 
RIT la, ki pral gen alatèt li Syantifik Rechèch RIT, Christopher Schauerman ak Matt 
Ganter. Yo pral fè rechèch sibvansyone tou nan sant la, epi pral devlope yon kou pou 
fòme etidyan nan sektè batri kap vale teren an epi edike pwofesè sou kapasite 
laboratwa a. 

Sant lan gen ladann espas konferans, biwo ak stokaj, ansanm ak yon sal sechaj 
modèn, ekivalan yon “sal blanch” ekivalan sektè a kote batri ka fabrike. Mwazi ak imidite 
pa bon ditou pou pèfòmans batri, ki fè anviwonman sèk la—mwens pase 0.5 pousan 
imidite relatif- se yon bagay esansyèl. Batri yo ka fabrike sou liy ekipman devlopman 
pwototip semi otomatik, ki amelyore anpil kalte ak kapasite pou repwodi pwodi a, 
konpare ak batri ki fèt alamen nan yon laboratwa. Apre sa, batri yo ka teste nan youn 
nan de chanm anviwonman kote pèfòmans yo ka mezire nan plizyè sitiyasyon, tankou 
gwo chalè ak fredi. 
 
Sant lan konsevwa yon fason fleksib pou l ka adapte lè teknoloji batri chanje, epi tou 
pou akomode devlopman pwototip pi gwo batri tankou sa yo itilize nan rezo relektrik ak 
aplikasyon transpò. 
 
Anpil nan ekipman nan Sant Devlopman Pwototip Batri a te fabrike nan Solith, yon 
konpayi italyen ki spesyalize nan ekipman tès fabrikasyon batri. 
 
“Sant Devlopman Pwototip Batri a nan RIT pral ouvri pòt pou posiblite biznis Eta New 
York rive lwen, nan bay yo aksè nan yon resous nan domèn stokaj enèji ki pral abouti 
nan nouvo devlopman ak komèsyalizasyon teknoloji sa yo,” te deklare Gouvènè Adjwen 
Kathy Hochul. “Atravè pwomosyon yon pi gwo patenarya R&D sektè akademik, Eta 
New York angaje l nèt nan bay sipò ki nesesè pou ede biznis fè konpetisyon, inove epi 
fleri nan yon ekonomi 21yèm syèk.” 
 
Vis Prezidan pou Rechèch ak vis dwayen Ryne Raffaelle te di konsa, “Sant Devlopman 
Pwototip Batri nan RIT a pral yon kokenn chen resous pou biznis kap louvri, konpayi ki 
tabli ak chèchè kap chèche devlope pwototip yon pil ak pakèt materyèl batri. Nou fyè 
pou n fè pati ekosistèm stokaj enèji kap devlope a nan Eta New York epi nou gen 
rekonesans pou asosye nou yo nan NY-BEST, NYSERDA ak ESD pou sipò yo nan 
reyalizasyon sant sa.” 
 
Prezidan Direktè Jeneral NYSERDA John B. Rhodes te di konsa, “Sant Devlopman 
Pwototip Batri RIT a montre aklè angajman Gouvènè Cuomo pou l devlope yon 
ekosistèm pwòp nan rejyon Finger Lakes kap bay bon jan solisyon pou pwoblèm stokaj 
enèji a. Sant lan pral bay konpayi atravè Eta New York, depi nan sa k fenk ap louvri rive 
nan sa ki deja tabli yo, kapasite pou teste ak devlope pwototip materyèl batri pi 
enteresan yo epi akselere wout nou nan yon nouvo sistèm enèji pi pwòp ak pi bon 
mache.” 
 
Direktè Egzekitif NY-BEST William Acker te di konsa, “NY-BEST kontan anpil pou l fè 
tèt kole ak eta New York ak RIT sou nouvo Sant Devlopman Pwototip Batri a. Nouvo 
sant lan pral konplete sèvis yo ki bay nan Sant Tès ak Komèsyalizasyon BEST la epi 
founi mwayen devlopman pwototip pou konpayi, chèchè ak antreprenè kap travay pou 
vanse endistri batri a. Grasa eka yap konble nan metòd devlopman ak komèsyalizasyon 
pwodi a, sant la pral tounen yon eleman enpòtan nan ekosistèm stokaj batri ak enèji 
solid eta a, epi toujou sipòte kwasans endistri mondyal sa kap boujonnen nan eta New 
York.” 

Prezidan Direktè Jeneral Enterimè & Komisyonè Empire State Development Howard 
Zemsky te di konsa, “Nouvo sant Devlopman Pwototip Batri a pral sèvi kòm yon pon ant 
rechèch akademik nan domèn stokaj enèji ak devlopman ak komèsyalizasyon teknoloji 
sa yo. Konpliman pou RIT pou reyalizasyon sa epi m ap tann nouvo opòtinite ekonomik 
sant li an ap kreye yo.” 
 
Manadyè Jeneral SoLith Alessandro Fossemo te di konsa, “SoLith se yon esponsò fyè 
nan liy pwodiksyon Pwototip ak Pilòt Batri Li-ion RIT a. Nou kontan vizyon 
amelyorasyon pwogrè nou nan rechèch batri atravè zouti fabrikasyon modèn nou mete 
nan men chèchè kreyatè jwenn yon kay nan RIT, lidè nan monn lan pou syans, jeni ak 
inovasyon endistriyèl.” 
 
Lidè Majorite Asanble Joseph D. Morelle te di konsa, “Nouvo Sant Devlopman Pwototip 
Batri RIT la pral yon kokenn atou kap kontinye ranfòse pozisyon rejyon nou an kòm yon 
lidè mondyal nan rechèch ak devlopman enèji inovatif. Anons jodi a se yon lòt pa 
enpòtan annavan pou ekonomi nou an epi mwen remèsye RIT pou lidèchip li ak 
angajman l pou reyalizasyon Sant Devlopman Pwototip la.” 
 
Senatè Joe Robach te di konsa, “Chak travay enpòtan anpil pou rejyon Rochester ak 
ekonomi nou an. RIT se pi bon kote a pou Sant Devlopman Batri sa grasa sitou 
pwofesè ak pèsonèl konpetan li yo ak rezèvwa san parèy etidyan ki gen talan li yo. Sa 
pap kreye dyòb sèlman pou mendèv lokal nou an, men tou l ap konsolide Rochester 
kòm lidè New York nan inovasyon enèji.” 
 
Senatè Patrick M. Gallivan te di konsa, “Sant modèn eta sa founi yon opòtinite pou 
Rochester epi tout eta a vin yon lidè nan rechèch ak devlopman nan teknoloji batri ak 
enèji. Lè n pwofite mache sa kap gwosi rapid, nap ranfòse ekonomi New York atravè 
devlopman biznis ak kreyasyon travay.” 
 
Manm asanble Harry B. Bronson te di konsa, “Sant sa se yon kokenn pa annavan nan 
tan fiti epi mwen bat bravo pou Rochester Institute of Technology ak Kate Gleason 
College of Engineering and Golisano dInstitute For Sustainability li a, tèt kole 
NYSERDA, NY-BEST ak ESD ak asosye endistriyèl atravè eta a ki gen kòm objektif 
konsepsyon ak egzekisyon stokaj enèji modèn ki pral nan avantaj piblik la, peyi a ak 
ekonomi ak fanmi nou yo. Tèt kole sa kore lidèchip RIT nan devlopman stokaj enèji ki 
pral ogmante konpetitivite ekonomik. Rechèch RIT pral kenbe nouvo jenerasyon nou an 
konpetitif nan yon anviwonman mondyal.” 
 
Foto yo disponib isit la: 

